
Udaleko alkate ohiak eta zinegotzi ohi batek behin-behineko txostenari egindako alegazioak
Behin-behineko txostenari aurkezturiko alegazioei Kontuen Ganberak emandako erantzuna


I. Sarrera
Nafarroako Parlamentuko Eledunen Batzarrak, 2012ko urtarrilaren 16an egindako bilkuran, erabaki zuen, Nafarroa Bai, Bildu-Nafarroa, Izquierda-Ezkerra eta Socialistas de Navarra parlamentu-taldeek hala eskatuta, Kontuen Ganberari eskatzea fiskalizazio txosten bat egin dezan, presako izaeraz, Garinoaingo Udalaren 2010eko ekitaldiari eta aurreko ekitaldiei buruz.  2012ko urtarrilaren 19an erregistratu zen eskaera hori Kontuen Ganberan, eta 2012rako fiskalizazio-programan sartu zen.
Eskaria 2010eko ekitaldiari eta aurreko ekitaldiei buruzkoa bazen ere, gure lana zentratu da azken ekitaldiko kontuen azterketan. Kontu horiek 2011koak dira eta Udalak berriki onetsi ditu. Berariaz aztertu dugu zein izan den egoera finantzariaren bilakaera, 2007tik hasita.
Azterketa lana 2012ko ekainetik irailera bitartean egin du bi ikuskaritza-teknikarik eta kontu-ikuskatzaile batek osatzen zuten talde batek. Talde horrek, halaber, Kontuen Ganberaren zerbitzu juridiko, informatiko eta administratiboen laguntza izan du.
Txostenak sei atal ditu, sarrera hau barne. Bigarren atalean Garinoaingo Udalari dagozkion datu orokorrak eta haren araubide juridikoa azaltzen dira eta hirugarrenean txostenaren helburuak eta egindako lanaren norainokoa. Laugarrenean, Udalaren kontu orokorrari buruz daukagun iritzia ematen dugu, eta bosgarrenean entitate horren egoera-orri garrantzitsuenen laburpena jaso dugu. Seigarrenean, erakundearen antolaketa eta barne-kontrola hobetzeko egokitzat jotzen ditugun iruzkin, ondorioztapen eta gomendioak biltzen dira.
Eskerrak eman nahi dizkiegu Udaleko eta Orbaibarko Administrazio Zerbitzuen Batasuneko langileei lan hau egiteko eman diguten laguntzarengatik.
II. Garinoaingo Udala
II.I. Datu orokorrak
Garinoain Erriberriko Merindadean dagoen udal soil bat da; 10 km2-ko azalera du,. eta 518 biztanle zituen 2011ko urtarrilaren 1ean.
Udalak ez du inolako sozietate publikorik edo erakunde autonomorik sortu. Udala zenbait entitateren partaidea da; entitatearen izenarekin batera, partaidetza horrek 2011n Udalari eragin dion gastua aipatzen dugu, nahiz eta litekeena den jasotako zerbitzuengatiko gastu gehigarriak ere egotea.
· Orbaibarko Administrazio Zerbitzuen Batasuna: Untzue, Garinoain, Puiu, Orisoain eta Oloritz herriek 2008ko abenduan sortutako toki entitatea.
Batasun horren eginkizuna da hura osatzen duten udalek elkarren artean eman eta ordaintzea administrazio zerbitzuak, idazkaritza, kontu-hartzailetza eta diruzaintzako eginkizun publikoetatik heldu diren zerbitzuak, bai eta zerbitzu horietako laguntza langileak eta batasuneko kideek espresuki erabakitzen dituzten aholkularitza teknikoko gainerako zerbitzuak ere.
Halaber, batasunak bere menpeko langile administratiboak atxikiko ditu udal bakoitzak eskatzen duen moduan eta denborarako.
Udalak 112.942 euro egiten duten transferentziak egin dizkio Batasunari. Diru horretatik, 64.016 euro gastu arruntei zegozkien eta gainerako zenbatekoa, 48.926 euro, egoitza eraikitzeko ekarpenari. 

· Orbaibarra Garatzeko Elkartea, honako kide hauek dituena: aurrez aipatutako udalak eta Leozko Udala, Iratxetako eta Olletako kontzejuak eta beste elkarte batzuk. 4.873 euroko gastua dauka.
· -Erdialde-Mairagako Mankomunitatea: Nafarroako Erdialdeko 35 herrik osatua.
· Nafarroako Erdialdeko Kirol, Gizarte eta Kultur Zerbitzuen Mankomunitatea, 1.211 euroko gastua duena.
· Tafallako Oinarrizko Gizarte Zerbitzuen Batasuna, 11.974 euroko gastua duena.
· Erdialdea Garatzeko Partzuergoa, honako kideak dituena: Nafarroako Erdialdeko 36 herri eta zenbait elkarte, fundazio eta irabazi asmorik gabeko entitate. 1.764 euroko gastua du.
· Tafallako Etxebizitzak Zaharberritzeko Bulegoa, 307 euroko gastua duena.
Udalak, gainera, zuzenean, Musika Eskolaren zerbitzuak ematen ditu, eta, zeharka, 0-3 urteko haurrentzako eskola. 
2011ko abenduaren 31n, honakoak ziren langileak: bederatzi musika irakasle eta zerbitzu anitzetako langile bat. Gainera, Orbaibarko Administrazio Zerbitzuen Batasunaren langileak dauzka: zehazki, administrari laguntzaile bat, zeina udaletxera astean hiru egunez joaten baita; idazkari eta kontu-hartzailea dena, zeina udaletxean baitago baina ez modu erregularrean; eta administrari ofizial bat, astean behin Udalaren kontabilitateaz arduratzen dena. 
Honen segidan, Udalak ematen dituen zerbitzu publiko nagusietako batzuk eta zerbitzu horiek emateko modua adierazten dira: 

	Udal Zerbitzuak
	Udala
	Zerbitzuen batasunak
	Ondasunen doako lagapena eta erabilera pribatua
	Zerbitzu-kontratua
	Mankomunitatea/Partzuergoa

	Zerbitzu administratibo orokorrak
	
	X
	
	
	

	Eskualdea sustatzeko zerbitzuak eta tokiko garapenekoak
	
	X
	
	
	

	Oinarrizko gizarte-zerbitzua
	
	X
	
	
	

	0-3 urteko haur eskola
	
	
	
	X
	

	Hirigintza
	
	X
	
	
	

	Musika-eskola
	X
	
	
	
	

	Hilerria
	X
	
	
	
	

	Igerilekuak
	
	
	X
	
	

	Kiroldegia
	
	
	X
	
	

	Futbol zelaia
	X
	
	
	
	

	Kirol jardueren kudeaketa
	
	
	
	
	X

	Ur hornidura eta hiri hondakinak
	
	
	
	
	X


II.2. Araubide juridikoa
Toki-entitate honi aplikatzekoa den araubide juridikoa, funtsean, honako hauek osatzen dute:
· Uztailaren 2ko 6/1990 Foru Legea, Toki Administrazioari buruzkoa.
· Martxoaren 10eko 2/1995 Foru Legea, Nafarroako toki ogasunei buruzkoa.
· 1998ko irailaren 21eko 270/1998, 271/1998 eta 273/1998 foru dekretuak, zeinak Nafarroako Toki Administraziorako gastu publikoaren aurrekontuari, aurrekontu-egiturari eta kontabilitateari buruzkoak baitira.
· Urriaren 29ko 11/2004 Foru Legea, Nafarroako toki araubidea gaurkotzekoa.
· 7/1985 Legea, apirilaren 2koa, toki araubidearen oinarriak arautzen dituena.
· Abuztuaren 30eko 251/1993 Legegintzako Foru Dekretua, Nafarroako Administrazio Publikoen Zerbitzuko Langileriaren Estatutuaren Testu Bategina onetsi zuena.
· 38/2003 Lege Orokorra, azaroaren 17koa, diru-laguntzei buruzkoa.
· Kontratu Publikoei buruzko 6/2006 Foru Legea, ekainaren 9koa, otsailaren 14ko 1/2007 Foru Legeak, 6/1990 Foru Legea toki-kontratazioari dagozkionetan aldatzen duenak, toki-entitateentzat ezarritako berezitasunekin.
· Abenduaren 20ko 35/2002 Foru Legea, lurralde antolamenduari eta hirigintzari buruzkoa.
· Ekainaren 11ko 12/2010 Foru Legea, defizit publikoa murrizteko neurri bereziak Nafarroako Foru Komunitaterako moldatzen dituena.
· Uztailaren 5eko 15/2010 Legea, merkataritza-eragiketen berankortasunaren aurkako neurriei buruzkoa.
· Kontabilitate publikoaren plan orokorra, toki-administrazioari egokitua, Ekonomia eta Ogasun Ministerioak 1990eko uztailaren 17ko aginduaz onetsitakoa.
· Udalaren 2011ko aurrekontuaren exekuzio oinarriak eta gainerako barne arauak.
III. Helburua, norainokoa eta mugak.
Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Kontuen Ganbera arautzen duen abenduaren 20ko 19/1984 Foru Legeari jarraituz, Garinoaingo Udalaren 2011ko ekitaldiko Kontu Orokorraren arauzkotasun-fiskalizazioa egin dugu.
Txostenak honako puntu hauei buruz dugun iritzia agertzea du helburua:
·  Ea Garinoaingo Udalaren 2011ko ekitaldiko Kontu Orokorrak Udalaren egoeraren irudi zehatza erakusten duen alderdi nabarmen guztietan, hots, ondareari, gastu eta diru-sarreren aurrekontuaren likidazioari eta 2011ko abenduaren 31ko finantza-egoerari dagokienez, bai eta data horretan amaituriko urteko ekitaldian eginiko eragiketen emaitzei dagokienez ere, aplikatzekoa den informazio finantzario publikoari buruzko lege-esparruari eta, bereziki, bertan jasotako kontularitza-printzipio eta irizpideei jarraituz betiere.
· Udalak 2011n izandako jarduerari aplikatzekoa zaion legediaren betetze-maila.
· Udalaren eta haren erakunde autonomoen finantza-egoera 2011ko abenduaren 31n.
Txosten honetan, Udalak ezarritako barne kontroleko sistema, sistema administratiboa eta kontabilitate- nahiz kudeaketa-sistemak hobetzeko edota osatzeko egokitzat jo ditugun aholkuak ere gehitu ditugu.
Txosten honek Garinoaingo Udalaren 2011ko ekitaldiko kontu orokorra aztertzen du. Kontu horretan egoera-orri finantzario hauek sartzen dira, besteak beste:
· Erakundearen aurrekontu-betetzearen egoera-orria.
· Aurrekontuaren emaitza eta diruzaintzako gerakinaren egoera.
· Egoera-balantzea eta Galeren eta Irabazien Kontua.
· Kontu orokorraren eranskinak: esate baterako, zorraren egoera-orria eta kontu-hartzailetzaren txostena.
Lana gauzatu da Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Kontuen Ganberaren fiskalizazio-eskuliburuan garatutako sektore publikoaren auditoriari buruzko printzipioei eta arauei jarraituz. Inguruabarren eta azterlanaren helburuen arabera, beharrezkotzat jo ditugun hautaproba edo prozedura tekniko guztiak aplikatu dira; prozedura horien artean laginen teknika edo kontusail edo eragiketa jakin hautatuak aztertzeko teknika erabili dira. 

Finantza-egoeraren 2007tik 2011era bitarteko bilakaera aztertzeko, Ganbera honek gisa horretako lanetan erabili ohi dituen magnitude, ratio eta adierazle berberak aplikatu dira. 
Lan honek muga bat izan du, hala ere: ezin izan dugu iritzirik eman udal honek 2011ko ekitaldian aurrekontu-egonkortasunaren printzipioak zenbateraino bete dituen adieraziz, Nafarroako Gobernuak oraindik ere printzipio horiei Foru Komunitate honetako udaletan aplikatzeko araudi berezia eman ez duelako.
IV. Iritzia
Gure lanaren emaitza gisa, honako iritzi hau atera dugu:
IV.1. Kontu orokorra
Ez dago inbentario bat ibilgetua osatzen duten elementuei buruzko informazioa biltzen duena. Aurrekoaz gainera, ibilgetuak balantzean duen balioa zero da.  

Arestian aipaturiko salbuespenen ondorioak alde batera utzita, Udalaren 2011ko ekitaldiko Kontu Orokorrak fidelki islatzen ditu alderdirik behinenetan gastuen eta diru-sarreren aurrekontuen likidazioa, abenduaren 31ko ondare-egoera eta eginiko eragiketen emaitzak. Halaber, behar bezala interpretatu eta ulertzeko beharrezko informazioa biltzen du, aplikatzekoa den informazio finantzario publikoari buruzko lege-esparruari eta, bereziki, bertan jasotako kontabilitateko printzipio eta irizpideei jarraituz betiere.
IV.2. Legezkotasuna
Oro har, Udalaren jarduera ekonomiko eta finantzarioa legezkotasun-printzipioari jarraituz egin da.
IV.3. 2011ko abenduaren 31ko ekonomia- eta finantza-egoera
Garinoaingo Udalak milioi bat euro baino gehixeagoko hasierako aurrekontua dauka, zeina ia bat baitator behin betiko aurrekontuarekin, zeren eta aldaketak 8.484 eurokoak baizik ez baitira. 
Aitortutako betebeharrek 608.647 euro egiten dute, eta ehuneko 10 jaitsi dira 2010ekoekin alderatuta. Betebehar horien betetzearen portzentajea ehuneko 60koa da, nagusiki soilik inbertsioetan egitekoak ziren gastuen aurreikuspenen ehuneko zazpi bete direlako. Ordainketen zenbatekoa ehuneko 96koa da.  
Aitortutako eskubideek 592.903 euro egiten dute, 2010ean baino ehuneko bederatzi gutxiago. Betetzearen eta kobrantzaren portzentajeak, kasu honetan, ehuneko 59 eta 97 dira, hurrenez hurren. Kasu honetan, betetze txikiaren arrazoi nagusia da soilik aurreikusitako kapital-transferentzien ehuneko bederatzi aitortu direla.
Gastuko 100 eurotik euro bakoitza helburu hauetarako erabili da eta honakoen bidez finantzatu da:
	Gastuaren izaera
	Zenbatekoa
	Finantza-bidea
	Zenbatekoa

	Langileak
	18
	Tributu bidezko diru-sarrerak
	43

	Gastu arruntak
	43
	Transferentzia arruntak eta kapitalekoak
	47

	Inbertsioak
	5
	Ondare bidezko diru-sarrerak
	7

	Transferentzia arruntak eta kapitalekoak
	29
	Inbertsioak
	3

	Finantza-zama
	5
	
	

	Guztira
	100
	Guztira
	100


2011ko ekitaldiko aurrekontu-emaitza doituak 3.232 euroko superabita agertzen du. 
2011ko diruzaintza-gerakina 30.698 eurokoa da. Diru hori guztia gastu orokorretarako erabil daiteke, zeren eta ez dago finantzabidea atxikita duen gasturik, ez eta baliabide atxikirik ere. 
Udalaren 2011ko zorpetze-maila ehuneko bederatzikoa da; zorpetze-muga ehuneko 11koa da; horregatik, bada, zor berria hartzeko gaitasuna badu, ekonomiaren ikuspegitik. 

Hala eta guztiz ere, Udalaren zor bizia 0,5 milioitik gorakoa da: kopuru hori erakundearen diru-sarrera arrunt guztien ehuneko 95 da; portzentaje hori gaur egun zor berriak egiteko dagoen legezko mugaren –ehuneko 75– gainetik dago.
Ondoko taulan 2007-2011 bitarteko aldian, ekitaldi horien aurrekontu-likidazioetan Udalaren adierazle nagusiek izan zuten bilakaera erakusten da:
	(eurotan)

	Adierazleak
	2007
	2008
	2009
	2010
	  2011
	Aldea (%)
2011-2007

	Diru-sarrerak, guztira
	1.104.664,82
	587.948,50
	1.253.410,33
	652.983,36
	592.903,44
	% -46

	Gastuak, guztira
	1.190.625,50
	614.761,71
	1.152.721,94
	674.310,09
	608.647,16
	% -49

	Tributu bidezko diru-sarrerak
	133.547,11
	187.723,27
	187.482,97
	251.613,32
	252.078,78
	% 89

	Diru-sarrera arruntak
	397.966,47
	498.764,89
	560.981,52
	557.179,64
	541.233,59
	% 36

	Funtzionamendu gastuak
	387.282,03
	446.359,10
	524.159,87
	495.020,97
	483.277,45
	% 25

	Gastu arruntak
	403.144,71
	473.414,44
	546.179,90
	513.382,34
	500.488,10
	% 24

	Aurrezki gordina
	10.684,44
	52.405,79
	36.821,65
	62.158,67
	57.956,14
	% 442

	Finantza-zama
	314.734,15
	47.431,61
	536.422,53
	78.739,50
	48.109,78
	% -85

	Aurrezki garbia
	-304.049,71
	4.974,18
	-499.600,88
	-16.580,83
	9.846,36
	--

	Aurrekontu-emaitza doitua
	-85.960,68
	-26.813,21
	100.688,39
	-21.326,73
	3.232,27
	--

	Zorpetze-maila (%)
	79,09
	9,51
	95,62
	14,13
	8,89
	% -89

	Zorpetze-ahalmena(%)
	-76,40
	1,00
	-89,06
	-2,98
	1,82
	--

	Zorpetze-muga, ehunekotan
	2,68
	10,51
	6,56
	11,16
	10,71
	% 299

	Zor bizia
	534.761,41
	514.006,99
	604.000,00
	543.621,87
	512.722,74
	% -4

	Zor bizia/diru-sarrera arruntak
	% 134
	% 103
	% 108
	% 98
	% 95
	% -30

	Transferentzia arruntekiko mendekotasuna (%)
	57,13
	51,75
	57,62
	47,59
	44,65
	% -22

	Inbertsio garbia
	486.599,31
	120.971,00
	85.368,77
	100.549,62
	13.097,94
	% -97

	Birfinantzatutako maileguak

	530.000,00
	0,00
	604.000,00
	0,00
	0,00
	--

	Gastu orokorretarako diruzaintzako gerakina
	59.762,59
	34.121,20
	66.510,65
	45.483,71
	30.697,59
	% -49


2007-2011 bitarteari dagokion aurreko informazio horretatik, alderdi hauek azpimarratu nahi ditugu:
· Guztizko gastuek eta diru-sarrerek ehuneko 49 eta 46 egin dute behera, hurrenez hurren. 2007an, mailegu bat birfinantzatu zen. Horrek esan nahi du diru-sarrerak eta gastuak nabarmen baldintzatuta daudela 278.764 euroko zor bat aurrez amortizatu delako eta 530.000 euroko beste zor bat hartu delako. 


Maileguen birfinantzatzeak ukitutako balorazio hori berriz ere gertatu zen 2009an, zeren eta orduan aurrez amortizatu baitzen 489.197 euroko mailegu bat, eta, aldi berean, 604.000 euroko beste zor bat itundu baitzen.  Horrek eraginak dauzka, 2007an bezala, 2009ko guztizko gastu eta diru-sarreretan, bai eta urte horretako zorpetzearekin lotutako adierazleetan ere.
· Aztertutako aldian diru-sarreren eta gastuen gutxitzearen arrazoi nagusietako bat da, aurreko guztiaz gainera, ez direla egin aurreikusitako inbertsio errealak, eta ez direla jaso 2011ko aurrekontuetan bildutako kapital-transferentziak.
· Tributu bidezko diru-sarrerek eta diru-sarrera arruntek ehuneko 89 eta 36 egin dute gora, hurrenez hurren. Tributu bidezko diru-sarreren igoeraren arrazoietako bat da 2011n haur eskolaren tasak diru-sarreren 3. kapituluan sartu direla; 2007an, izan ere, oker kontabilizatuta zeuden. Erregistro-akats hori zuzendu zen Orbaibarko Administrazio Zerbitzuen Batasuna lanean hasi zen unetik. Urte hartan, zerbitzu honen gastu eta diru-sarreretatik asko kontabilizatu beharrean, bi kopuru horien arteko zenbateko garbia erregistratzen zen.
· Funtzionamendu gastuek eta gastu arruntek ehuneko 25 eta 24 egin dute gora, hurrenez hurren. 

· Zor biziak 0,5 milioi euroko zenbatekotik goraxeago dago, eta aztertutako aldian antzeko mailetan mantentzen da. Adierazle horrek diru-sarrera arrunten gainean egiten duen portzentajeak ehuneko 30 behera egin duen arren, haren balioa ehuneko 95era iristen da 2011n. Kopuru hori, izan ere, gaur egun zorpetze berri hartzeko baimena ematen duen legezko portzentajetik (ehuneko 75) gora dago.
· Finantza-zamak ehuneko 85 egin du behera, baina aldaketa hori 2007an egin zen birfinantzatzeak baldintzatuta dago.
· Zorpetze-mailak ehuneko 89 egin du behera, baina aldaketa hori ere 2007an eginiko birfinantzatze-eragiketak baldintzatuta dago.
· Aurrekontu-emaitza doituak hobera egin du aztertutako aldian. 2011n, izan ere, 3.232 euro positiboa da; 2007an, aldiz, 85.960 euro negatiboa izan zen.
· Diruzaintza-gerakina balio positibotan mantentzen da aztertutako aldian; halere, 2011n ehuneko 49 egin du behera 2007koarekin alderatzen badugu.
Laburbilduz, Garinoaingo Udalak 2011n, 2007arekin alderatuta, nolabaiteko hobekuntza bat ageri duen arren, txosten honen VI.6 atalean adierazitako finantza-zamari aurre egin beharrean aurkituko da. Erakunde horrek oso kontuan eduki behar du, orobat, ezin duela zorpetzeaz baliatu, gaur egun bide horretatik baliabideak eskuratzeko dagoen portzentajea gainditua duelako. 

Aurreko guztiari gehituz gero txosten honen VI.10 atalean azaldutako balizko gorabeherak eta gauden krisi ekonomikoko egungo inguruabarrak, gure iritziz Udalak ahaleginak zentratu beharko ditu baliabide arruntak sortzean, gastu arruntei eusteko edo/eta gastu horiek gutxitzean eta soilik zorrozki beharrezkoak diren inbertsioak egitean, behar diren finantzabideekin eta bideragarritasunarekin. 

Fiskalizazioaren iritzia ezertan ukitu gabe, Kontuen Ganbera honek argi utzi nahi du zer arrisku-egoera eragiten duen gaur egungo krisi ekonomikoko egoerak, finantzaketari dagozkion zer ondorio izan ditzakeen Udalaren kontu publikoetan. eta aurrekontuetarako zer eskakizun dituen aurrekontuen egonkortasunerako araudiak. Testuinguru honetan, aurrekontuen plangintzan eta exekuzioan zorrotz jokatzeak eta funts publikoen erabileran gardentasuna izateak herritarren funtsezko beharrekin bat datorren kudeaketa publiko baten oinarrizko baldintza izan behar dute.
Azkenik, udal honetan eta Nafarroako tokiko sektore publiko osoan eragina duen alderdi orokor bat denez, lehentasun handikoa eta urgentziazkoa iruditzen zaigu Nafarroako Gobernuak Aurrekontuen Egonkortasunari eta Finantzen Egonkortasunari buruzko Lege Organikoan jasota dauden aurrekontuen egonkortasun-printzipioak foru erkidego honetako toki-erakundeetan aplikatzeko araudia egokitzea eta garatzea, haien aurrekontuetan eta, horrenbestez, haien finantza-egoeran izan ditzakeen ondorio eta inplikazio praktikoak kontuan hartuta. 

V. Kontu orokorraren laburpena
Ondoren, Udalaren 2011ko Kontu Orokorrak jasotzen dituen finantzen egoera-orrien laburpen bat ematen dugu.
V.1. Aurrekontu-betetzearen egoera-orria
Diru-sarrerak kapituluz kapitulu
	Deskribapena
	Hasierako aurreikuspena
	Aldaketak
	Behin betiko aurreikuspena
	Aitortutako eskubideak
	Betetakoa (%)
	Kobrantzak
	Kobrantzak (%)
	Kobratzeke dagoena

	1. Zuzeneko zergak
	91.100,00
	--
	91.100,00
	89.212,60
	97,93
	83.385,16
	93,47
	5.827,44 

	2. Zeharkako zergak
	11.000,00
	--
	11.000,00
	5.042,27
	45,84
	4.624,16
	91,71
	418,11 

	3. Tasak eta bestelako diru-sarrerak
	159.100,00
	--
	159.100,00
	157.823,91
	99,20
	156.035,81
	98,87
	1.788,10 

	4. Transferentzia arruntak
	249.350,00
	1.350,00
	250.700,00
	241.662,40
	96,40
	230.187,36
	95,25
	11.475,04 

	5. Ondare bidezko diru-sarrerak
	47.900,00
	--
	47.900,00
	47.492,41
	99,15
	47.492,41
	100,00
	0,00 

	6. Inbertsio errealak besterentzea
	15.236,00
	--
	15.236,00
	15.236,00
	100,00
	15.236,00
	100,00
	0,00 

	7. Kapital transferentziak
	418.696,00
	--
	418.696,00
	36.433,85
	8,70
	36.433,85
	100,00
	0,00 

	8. Finantza-aktiboak
	0,00
	18.996,77
	18.996,77
	0,00
	0,00
	0,00
	--
	0,00 

	9. Finantza-pasiboen aldaketa
	11.863,00
	-11.863,00
	0,00
	0,00
	--
	0,00
	--
	0,00 

	Guztira
	1.004.245,00
	8.483,77
	1.012.728,77
	592.903,44
	58,55
	573.394,75
	96,71
	19.508,69 


Gastuak kapituluz kapitulu
	Deskribapena
	Hasierako aurreikuspena
	Aldaketak
	Behin betiko aurreikuspena
	Aitortutako betebeharrak
	Betetakoa (%)
	Ordainketak
	Ordainketak (%)
	Ordaintzeke

	1. Langile-gastuak
	117.975,00
	1.350,00
	119.325,00
	112.201,77
	94,03
	109.878,31
	97,93
	2.323,46

	2. Ondasun arrunten eta zerbitzuen gastuak
	241.300,00
	8.045,00
	249.345,00
	241.582,90
	96,89
	235.226,34
	97,37
	6.356,56

	3. Gastu finantzarioak
	20.900,00
	0,00
	20.900,00
	17.210,65
	82,35
	17.210,65
	100,00
	0,00

	4. Transferentzia arruntak
	128.620,00
	1.975,00
	130.595,00
	129.492,78
	99,16
	129.492,77
	100,00
	0,01

	6. Inbertsio errealak
	412.500,00
	0,00
	412.500,00
	28.333,94
	6,87
	28.333,94
	100,00
	0,00

	7. Kapital-transf.
	15.950,00
	32.996,77
	48.946,77
	48.925,99
	99,96
	30.929,22
	63,22
	17.996,77

	9. Finantza-pasiboak
	67.000,00
	-35.883,00
	31.117,00
	30.899,13
	99,30
	30.899,13
	100,00
	0,00

	Guztira
	1.004.245,00
	8.483,77
	1.012.728,77
	608.647,16
	60,10
	581.970,36
	95,62
	26.676,80


V.2. Aurrekontu-betetzearen egoera-orria
	Kontzeptua
	2011ko ekitaldia
	2010eko ekitaldia

	Aitortutako eskubide garbiak
	592.903,44
	652.983,36

	Aitortutako betebehar garbiak
	608.647,16
	674.310,09

	Aurrekontu-emaitza
	-15.743,72
	-21.326,73

	Doitzeak
	
	

	Finantzaketaren desbideratze positiboa G.F.A.
	-
	-

	Finantzaketaren desbideratze negatiboa G.F.A.
	-
	-

	Finantzaketaren desbideratze positiboa R.A.:
	-
	-

	Diruzaintza-gerakinarekin finantzaturiko gastuak
	18.975,99
	-

	Aurrekontu-emaitza doitua
	3.232,27
	-21.326,73


V.3. Diruzaintza-gerakinaren egoera-orria 2011ko abenduaren 31n
	Kontzeptua
	2011ko ekitaldia
	2010eko ekitaldia

	+ Kobratzeko dauden eskubideak
	22.621,63
	27.990,42

	+ Diru-sarreren aurrekontua: Aurtengo ekitaldia
	19.508,69
	24.184,17

	+ Diru-sarreren aurrekontua: Itxitako ekitaldia
	23.153,92
	26.463,35

	+ Ordainketen itzulketak
	-
	-

	+ Aurrekontuz kanpoko diru-sarrerak:
	110,07
	2,27

	- Bilketa zaileko eskubideak
	-20.151,05
	-22.659,37

	- Aplikatzeke dauden diru-sarrerak
	-
	-

	(-) Ordaintzeko dauden betebeharrak
	28.482,27
	50.625,59

	+ Gastuen aurrekontua: Aurtengo ekitaldia
	26.676,80
	24.625,52

	+ Gastuen aurrekontua: Itxitako ekitaldia
	-
	55,68

	+ Diru-sarreren itzulketa
	-
	-

	- Aplikatzeke dauden gastuak
	-
	-

	+ Aurrekontuz kanpoko gastuak
	1.805,47
	25.944,39

	+ Diruzaintzako funts likidoak
	36.558,23
	68.118,88

	+ Finantziazioko desbideratze metatu negatiboak
	-
	-

	= Diruzaintza-gerakina, guztira
	30.697,59
	45.483,71

	Diruzaintza-gerakina, finantzaketa atxikia duten gastuak direla-eta
	-
	-

	Baliabide atxikien diruzaintza-gerakina
	-
	-

	Gastu orokorretarako diruzaintza-gerakina
	30.697,59
	45.483,71


V.4. 2011ko abenduaren 31ko egoera-balantzea
AKTIBOA
	Deskribapena
	2011
	2010

	
	Ibilgetua
	-
	-

	
	Zirkulatzailea
	79.330,91
	118.768,67

	7
	Itxitako aurrekontuetako eta aurrekontuez kanpoko zordunak
	23.263,99
	26.465,62

	8
	Aurrekontuko zordunak
	19.508,69
	24.184,17

	9
	Finantza-kontuak
	36.558,23
	68.118,88

	Aktiboa, guztira
	79.330,91
	118.768,67


PASIBOA
	Deskribapena
	2011
	2010

	
	Funts berekiak
	-461.874,10
	-499.478,79

	1
	Ondarea eta erreserbak
	-452.143,05
	-539.361,28

	3
	Ekitaldiko emaitza ekonomikoa
	-9.731,05
	39.882,49

	
	Epe luzeko hartzekodunak
	512.722,74
	567.621,87

	4
	Prestamenak, maileguak eta fidantzak eta jasotako gordailuak
	512.722,74
	567.621,87

	
	Epe laburreko hartzekodunak
	28.482,27
	50.625,59

	5
	Itxitako aurrekontuetako hartzekodunak eta aurrekontuez kanpokoak
	1.805,47
	26.000,07

	6···Aurrekontuko hartzekodunak
	26.676,80
	24.625,52

	Pasiboa, guztira
	79.330,91
	118.768,67


V.5. Galera eta irabazien kontua 2011ko abenduaren 31n
	 
	Deskribapena
	2011
	2010
	 
	Deskribapena
	2011
	2010

	61
	Langile-gastuak
	112.201,77
	122.005,99
	70
	Salmentak
	157.823,91
	154.277,11

	62
	Gastu finantzarioak
	17.210,65
	18.361,37
	71
	Ondasunaren eta enpresaren errenta
	47.492,41
	40.395,41

	64
	Lanak, hornidurak eta kanpo zerbitzuak
	241.582,90
	247.276,27
	72
	Produkzioari eta inportazioari loturiko tributuak
	63.855,60
	69.773,25

	67
	Transferentzia arruntak
	129.492,78
	125.738,71
	73
	Errentaren eta ondarearen gaineko zerga arruntak
	27.383,70
	27.562,96

	68
	Kapital-transferentziak
	48.925,99
	--
	76
	Transferentzia arruntak
	241.662,40
	265.170,91

	
	
	
	
	77
	Kapitalaren gaineko zergak
	3.015,57
	--

	D80
	Ekitaldiaren emaitza korronte negatiboa
	8.480.50
	--
	H80
	Ekitaldiaren emaitza korrontea
	--
	43.797,30

	D84
	Bajak eta itxitako aurrekontuen deuseztapenak
	1.606,23
	3.914,81
	H84
	Altak eta preskripzioak, itxitako aurrekontuak
	55,68
	--

	D89
	Ekitaldiko ekonomia-emaitza negatiboa
	9.731,05
	
	H89
	Ekitaldiko emaitza ekonomikoa
	
	39.882,49


VI. Iruzkinak, ondorioztapenak eta aholkuak
Ondoren, kudeaketa arlo garrantzitsuenetako bakoitzerako, Udalaren antolaketa-sistemak, prozedurak, kontabilitatea eta barne-kontrola hobetzeko, gure iritzian Udalak bere egin behar dituen ondorio eta aholku nagusiak azalduko ditugu.
VI.1. Alderdi orokorrak
2011ko ekitaldiko aurrekontua 2011ko apirileko Osoko Bilkuran onetsi zen.
Ez dago inbentariorik, Udalaren ibilgetuko elementuak osatzen dituzten ondasunak jasotzen dituenik.
2009an, Orbaibarko Administrazio Zerbitzuen Batasuna hasi zen lanean, eta haren langileak Udalean sartu ziren (idazkaria, administraria eta kontabilitateko arduraduna). Data horretara arteko dokumentazioaren artxiboak ez du ordenarik, eta horrek zaildu egiten dut informazioa bilatzea. Halere, alderdi hori hobetzeko lan egiten ari da. 

Gure gomendioak:
· Indarrean dagoen araudiak ezartzen dituen epeen barruan onartzea urteko aurrekontua.
· Inbentario bat egitea eta bertan Udalaren ondasun eta eskubide guztiak sartzea, eta sortzen den informazio hori kontabilitatearekin lotzea.
· 2009a baino lehenagoko dokumentazioaren artxiboa hobetzeko prozesua amaitzea.
VI.2. Langile-gastuak
Langileen kapituluan aitortutako betebeharrak 112.201 eurokoak dira, 2010ean baino ehuneko zortzi gutxiago; alegia, 2011ko ekitaldian sortutako gastu guztien ehuneko 18. Hona kontuak banakatuta (eurotan), 2010ekoekin alderatuta:
	Kontzeptua
	2010
	2011
	2011/2010 aldaketa (%)

	Goi-karguak
	610
	610
	-

	Lan-kontratu finkoa
	-
	1546
	-

	Aldi baterako lan-kontratua
	18.288
	61.034
	234

	Bestelako langileak
	64.349
	12.762
	-80

	Kuotak, prestazioak eta gizarte-gastuak
	38.759
	36.249
	-6

	Guztira
	122.006
	112.201
	-8


Kontzeptuen arteko zenbatekoetan gertatzen den parekotasun ezaren arrazoia da langile berak kontusail desberdinetan sailkatuta daudela.
Udalaren plantilla organikoa 2011ko maiatzean onetsi eta argitaratu zen, eta bi atal dauzka:
· Lehenengoak erreferentzia egiten die Orbaibarko Administrazio Zerbitzuen Batasuneko gainerako Udalekin partekatutako lanpostuei (idazkaria, administrari ofiziala eta administrari laguntzailea). 

· Bigarrenak Udalaren langile berekiak hartzen ditu: lanaldi erdiko lan-kontratu finkoa duen zerbitzu anitzetako langile bat eta musika eskolako bederatzi irakasle, lanaldi partzialeko kontratu mugagabeak dituztenak, jarduerarik gabeko aldiekin.
2011ko abenduaren 31n, 10 pertsonak egiten dute lan Udalean, eta guztiek lan-kontratua daukate. Horietatik bederatzi musika irakasleak dira eta bat zerbitzu anitzetako langilea.
Udalak arau indardunetan ezarritako hautapen-prozedurak jarraitu gabe hautatzen ditu musikako irakasleak. Hau da, ez du lehiaketa publikorik egiten eta ez du erabiltzen merezimendu- eta gaitasun-printzipioetan oinarritutako hautaprobarik. Kontratu horiek pixkanaka joan dira egiten, musika eskola 1999an lanean hasi zenetik, eta urtero berritzen dira. Horri dagokionez, idazkari kontu-hartzailearen eragozpen-ohar bat badago, 2010ean lanpostu horretan hasi zen unetik jarria.
Musika irakasleek 2009an hitzarmen bat sinatu zuen Udalarekin. Hitzarmen horrek 2010eko urrira arteko eraginak izan zituen, eta urtero berritzekoa zen, alde sinatzaileek hura amaiarazteko eskatzen ez zuten bitartean. Hitzarmen horretan zehazten da lansariak urte bakoitzeko urriko KPIaren arabera gaurkotuko direla.
Egiaztatu da Udalak musika irakasle horiei ez ziela ekainaren 11ko 12/2010 Foru Legea aplikatu, Defizit publikoa murrizteko neurri bereziak Nafarroako Foru Komunitaterako moldatzen dituena; izan ere, lege hori aplikatzeak berarekin zekarren irakasleen lansariak, batez beste, ehuneko bost gutxitzea. Aitzitik, 2010eko urrian, lansariak 2009ko KPIari dagokion ehuneko 0,5a handitu ziren.
Ez zitzaien aplikatu, ezta ere, 2011rako Nafarroako Aurrekontu Orokorrei buruzko Foru Legean aurreikusitako lansarien izoztea; aitzitik, lansariak 2010eko KPIaren arabera handitu ziren, ehuneko 2,8 hain zuzen. 
Horri dagokionez, Udalak alkatetzaren erabaki bat onetsi du, zeinaren bidez Udalak datozen nominetan berreskuratuko baitu musika irakasleek jaso behar ez zuten diru-zenbatekoa. 

Gure gomendioak:
· Udalaren plantilla organikoa indarrean dagoen araudiak agintzen dituen epeen barruan onartzea eta argitaratzea.
· Langileak kontratatzeko indarrean dagoen araudia betetzea, eta horretan merezimendu, gaitasun, lehia aske eta publizitate printzipioak betetzea.
· Aldi baterako lan-kontratudun langileen nominetan ordainsarien zuzenketa zorrotz aplikatzea.
VI.3. Gastuak, ondasun arruntetan eta zerbitzuetan
Gastu arrunten eta zerbitzuen gastuak 241.582 milioi eurokoak izan dira 2011n, eta haien ehuneko 97 bete da. Hona gastu horien xehekako azalpena:
	
	(eurotan)

	Kontzeptua
	Zenbatekoa

	Konponketak, mantentze-lana eta kontserbazioa
	19.552

	Materiala, hornidurak eta beste
	197.895

	Zerbitzuaren ondoriozko kalte-ordainak
	24.135

	Guztira
	241.582


Gastu hau ekitaldi honetan aitortutako gastu guztien ehuneko 40 da, eta ehuneko bi beheratu da 2010ekoaren aldean.
Kapitulu honetan erregistratutako gastuen lagin bat aztertu dugu, haren ehuneko 84ari dagokiona, eta egiaztatu dugu behar diren fakturekin justifikatuta daudela, zuzen kontabilizatu direla eta aplikatzekoa den araudia aplikatu dela. Halere, hurrengo akatsa ikusi dugu:
· Haur eskolaren kudeaketa 2006an adjudikatu zitzaion enpresa bati zazpi hilabetetarako (2007ko uztailaren 31ra arte), sei urtez luzatzen joateko aukerarekin (2012ko uztailaren 31ra arte). 


Kontratuan zehazten zen, enpresak 62.650 euro (BEZa barne) jasoko zituela, hileko ordainketatan ordaindua, eta adjudikazio-hartzaileak zerbitzua ematearen arriskua eta zortea hartuko zituela bere gain. Ezartzen da, gainera, kopuru hori urtez urte gaurkotzen joanen zela, Nafarroako Gobernuak zerbitzu hori diruz laguntzeko finkatutako moduluen arabera, eta aldatu eginen zela behar ziren baliabideen arabera. 


Ez dago jasota zerbitzua kudeatzen duen enpresari ordaintzen zaion prezioa gaurkotu denik, baina ordaintzen zaion kopurua handitzen joan da urtero, erabiltzaileen kopurua handitzearekin batera enpresak baliabide gehiago behar izan baititu. 2012ko ekainera arte, honakoa izanda kudeaketa-prozedura: haur eskolak bere gastu guztiak (nominak barne) Udalaren kontu korronte batean kargatzen ditu, eta kontu horretan bertan sartzen ditu erabiltzaileengandik jasotzen dituen tasak. Udalak, informazio horrekin, zerbitzu emateari dagozkion diru-sarrerak eta gastuak kontabilizatzen ditu, haietan barne kontroleko inongo prozedurarik aplikatu gabe, idazkaritzak ohartarazitakoak gorabehera. Bilera batzuk izaten ziren udalbatzako kide baten eta haur eskolako zuzendariaren artean, baina bilera horietan ere ez ziren kontrastatzen gastuei eta diru-sarrerei buruz jakinarazitako datuak.

Egiaztatu dugu 2011n kontabilizatutako gastuak eta Nafarroako Gobernuak 2010-2011 eta 2011-2012 ikasturteetarako zituen moduluetan ezarritakoak ez zirela oso desberdinak.

2012ko abuztuan, prozedura murriztuaren bidez, enpresa berari adjudikatu zitzaion eskolaren kudeaketa, 116.108 eurotan kalkulatu zen zenbateko batengatik. Zenbateko hori ikasturte bakoitzean doituko da urteko matrikulazioaren arabera eta Udalak eta Hezkuntza Departamentuak izenpetutako hitzarmenaren arabera. Kontratu hau arautzen duten orrietan zehazten da zenbateko hori hileko ordainketatan ordainduko zaiola enpresari. 

Gure gomendioak: 

· Zerbitzuen kudeaketa arautzeko kontratuetan, kontratazioari buruzko araudia betetzea.
·  Haur eskola kudeatuko duen enpresari berriki adjudikatu zaion kontratuaren diru-baldintzak betetzea.
VI.4. Inbertsioak
2011n inbertsioetan eginiko gastuak 28.334 eurokoak dira. Betetze-portzentaje hori oso txika da, eta behin betiko aurreikuspenen ehuneko zazpiari baizik ez dagokio. Ehuneko 72 jaitsi da aurreko urtekoarekin alderatuta.
Eginiko inbertsioak ondoko taulan adierazten direnak dira:
	Inbertsioa
	Behin betiko aurrekontua, 2011
	2011n betetako zenbatekoa

	Zolaberritzea eta sareak
	390.200
	9.888

	Udaletxea zaharberritzea
	18.000
	16.520

	Zerbitzuen funtzionamenduari loturiko inbertsioak
	4.300
	1.926

	Guztira
	412.500
	28.334


Zolaberritzean eta sareetan betetako gastua bat dator zolaberritzearen atalari dagokion proiektuan ezarritakoarekin.  Aurrekontuko gainerako gastua zolaberritze lanak betetzeari zegokion. Obra hauen finantziazioa Nafarroako Gobernutik dator eta, zati batean, Udalaren eskutik, kontribuzio berezien bitartez eta diruzaintza-gerakinaren bitartez. Aurrekoaz gainera, obren exekuzioa Mairagako Mankomunitateak sareetarako obrak egitearen menpe dago. Hala eta guztiz ere, egungo egoera ekonomikoa ikusita, Nafarroako Gobernuaren diru-laguntzak geraturik daude eta Mankomunitateak ez du diru-funtsik.
Gastu guztiak aztertu dira eta ondoriozta daiteke kasuko fakturekin justifikatuta daudela, haietan indarreko araudia aplikatu dela eta zuzen kontabilizatu direla. 

VI.5. Transferentzien ondoriozko gastuak
Transferentzia guztien ehuneko 73 arruntak dira; 178.419 euro izan dira 2011n, eta ehuneko 99ko betetze-maila izan dute. 2011ko gastu guztien ehuneko 29 egiten dute eta ehuneko 42 egin dute gora 2010ekoen aldean. Horren arrazoia da kapital-transferentzien zenbatekoa 48.926 eurokoa dela 2011n eta 2010ean, aldiz, ez zegoela inongo gasturik kapitulu horretan, hain zuzen ere Orbaibarko Administrazio Zerbitzuen Batasunaren egoitza eraikitzeko.
Hauek izan dira transferentzia arrunt horien hartzaileak, banan-banan bereizita:
	Deskribapena
	Zenbatekoa, 2011

	Mankomunitateak.
	43.195

	Orbaibarko Administrazio Zerbitzuen Batasuna
	64.016

	Familientzako diru-laguntza
	7.323

	Irabazi-asmorik gabeko erakundeentzako diru-laguntza
	4.788

	Partzuergoentzako transferentziak
	6.638

	Beste transferentzia batzuk
	3.533

	Guztira
	129.493


Transferentzien ondoriozko gastuen ehuneko 87 hartzen duen lagin bat aztertuta, ondorioztatzen da ezen orokorrean, egokiak direla gastu horien izapidetzea eta kontabilizatzea. Hala eta guztiz ere, honako akatsak ikusi dira:
· 1995etik hitzarmen bat dago, zeinaren bitartez izaera pribatua duen Murugain Sozietateak Udalaren ondasun batzuen doako lagapena baitu; izan ere, Udalaren kirol instalazioak kudeatzen ditu zerbitzu publikoen kudeaketarako behar den kontratua formalizatu gabe.
Hitzarmenaren laugarren klausulan ezartzen da Udalak diru-sarreren 3. kapituluan kontabilizatuko dituela Sozietateak instalazio horien erabilerarengatik jasotzen dituen diru-sarrerak, eta aldi berean, transferentzien 4. kapituluan zenbateko bera duen gastu bat kontabilizatuko duela, nahiz eta egiazki funtsen egiazko mugimendurik ez egon. 2008tik aurrera, ezartzen da zenbateko hori finkoa izanen dela, 30.000 eurokoa. Zenbateko hori gastu gisa ageri da aurreko taulako mankomunitateen kontusailean, sozietatearen diru-sarrerak zein diren ere, eta horrelaxe egiten joan da, nahiz eta idazkari kontu-hartzaileak egoera hori eragozpen oharretan nabarmendu izan duen 2010ean lanpostu horretan hasi zenetik.
Egoerak berarekin ekarri du aurrekontua zenbateko horren arabera gainbaloraturik egotea, nahiz eta horrek ez duen eraginik aurrekontu-emaitzaren kalkuluan. Hala eta guztiz ere, egoerak eragina luke beste adierazle batzuen kalkuluan; esate baterako, diru-sarrera arrunten gaineko zor biziaren ratioarenean. Akats hori, Udaletik jakinarazi digutenaren arabera, 2012ko aurrekontu-betetzean zuzenduko da.
2006an, beste hitzarmen bat egin zen, 1995ekoaren oso antzekoa. Hirugarren klausulan, ordea, gehitzen du kirol instalazioen kudeaketa 25 urteko epean amaituko dela. 

Gure gomendioak: 
· Ez egoztea aurrekontuari kirol instalazioen kudeaketatik heldu diren diru-sarrera eta gastu arruntak.
· Hitzarmena zerbitzu publikoak lagatzeko kasuko kontratura birbideratzea, bi aldeen eskubideak eta betebeharrak indarreko araudiaren arabera finkatuz. 
VI.6. Finantza-zama
Aurrekontuaren 3. eta 9. kapituluak baturik, 48.100 euro egiten dute: gastu guztien ehuneko zortzi, hain zuzen. Gastu horiek ehuneko 39 jaitsi dira 2010ekoen aldean.
Egindako azterketatik ondorioztatzen da gastuen izapidetzea eta kontabilizatzea ongi egina izan dela. 

Informazio gisa, Udalaren zorraren 2029ra arteko amortizazio-taula proposatzen dugu ondoren, eurotan, indarrean dagoen mailegu bakarrari dagokionez.
	Urtea
	Interesak
	Amortizazioa
	Urteko kuota
	Abenduaren 31n ordaintzeko dagoen kapitala

	2012
	14.383
	22.140
	36.522
	490.583

	2013
	13.256
	22.969
	36.224
	467.614

	2014
	12.617
	23.607
	36.224
	444.007

	2015
	11.961
	24.263
	36.224
	419.744

	2016
	11.287
	24.937
	36.224
	394.807

	2017
	10.594
	25.630
	36.224
	369.177

	2018
	9.882
	26.342
	36.224
	342.835

	2019
	9.150
	27.074
	36.224
	315.761

	2020
	8.398
	27.826
	36.224
	287.935

	2021
	7.625
	28.599
	36.224
	259.336

	2022
	6.830
	29.394
	36.224
	229.942

	2023
	6.014
	30.211
	36.224
	199.731

	2024
	5.174
	31.050
	36.224
	168.681

	2025
	4.311
	31.913
	36.224
	136.768

	2026
	3.425
	32.800
	36.224
	103.968

	2027
	2.513
	33.711
	36.224
	70.257

	2028
	1.577
	34.648
	36.224
	35.610

	2029
	614
	35.610
	36.224
	0


Horri dagokionez, esan beharra dago kalkulatutako amortizazio plana dela hau, eta aldatu egin daitekeela kontratatutako interes-tasaren bilakaeraren arabera, sei hilez behin berritzen baita.
VI.7. Tributu bidezko diru-sarrerak
Tributu bidezko diru-sarrerak direla-eta 2011n aitortutako eskubideak 252.079 eurokoak dira, eta Udalaren guztizko diru-sareren ehuneko 43 egiten dute. Hartara, 2010eko antzeko mailetan dago. Betetze- eta kobratze-maila ehuneko 97koa da. Diru-sarrera hauek honela banatzen dira kapituluz kapitulu:
	Kontzeptua
	Aitortutako eskubideak (2011)
	Aitortutako eskubideak (2010)
	2012/2011 aldea (%)

	Zuzeneko zergak
	89.213
	86.362
	3

	Zeharkako zergak
	5.042
	10.975
	-54

	Tasak, prezio publikoak eta beste diru-sarrera batzuk
	157.824
	154.277
	2

	Guztira
	252.079
	251.614
	0,18


Honakoa da zerga-figura nagusien bilakaera:
	Kontzeptua
	Aitortutako eskubideak (2011)
	Aitortutako eskubideak (2010)
	2012/2011 aldea (%)

	Lurraldeko kontribuzioa
	52.851
	52.224
	1

	Ibilgailuak
	27.384
	27.563
	-0,6

	Lursailen balioa handitzea
	3.016
	0
	-

	JEZ
	5.962
	6.575
	-9

	EIOZa
	5.042
	10.975
	-54

	Guztira
	94.255
	97.337
	-3


Ikus daitekeen bezala, zuzeneko zergek joera egonkorra dute; EIOZak, aldiz, kontrako joera dauka, behera egiten baitu, nahiz eta zenbatekoa oso garrantzitsua ez izan.
Udalak aplikatutako tasak Toki Ogasunei buruzko 2/1995 Foru Legeak jasotzen duen sortako tarte ertain-altuan kokatzen dira, ondoko taula honetan ikus daitekeen bezala:
	Tributua
	Udala
	2/1995 Foru Legea

	Hirilurraren gaineko kontribuzioa
	0,199
	0,10 - 0,50

	Landa-lurraren gaineko kontribuzioa
	0,8
	

	Jarduera Ekonomikoen Gaineko Zerga
	1,32
	1 - 1,4

	Lursailen balioa handitzea:
	
	

	Gaurkotzearen koefizientea
	2,7tik 3ra
	2tik 3,8ra

	Karga-tasa
	15
	8 - 20

	Eraikuntza, instalazioa eta obrak
	4
	2 - 5


Udalak hiri-lurren kontribuzioari eta landa-lurren kontribuzioari aplikatzen aplikatzekoak zaizkien tasak bereizten jarraitzen du; ez da egokitu 2006az gero indarrean dagoen Toki Ogasunei buruzko 2/1995 Foru Legeko 139 artikuluak ezarritako tasa bakarrari, zeinak ehuneko 0,1 eta 0,5 bitartekoa izan behar baitu. Halere, Udalak 2013an zuzenduko du akats hori.
Partida hauen lagin baten gainean egindako azterketatik gastuen izapidetzea eta kontabilizatzea ongi egina izan dela ondorioztatzen da.
Gomendatzen dugu lurralde kontribuzioaren tasak egokitzea araudi indardunari, ahal den bezain laster.
VI.8. Bestelako diru-sarrerak
Diru-sarrera hauek, osorik hartuta, 340.825 eurokoak dira; ehuneko 47ko betetze-maila izan dute, eta ondoko taulan adierazten dira kopuruak eta horien bilakaera:
	Kontzeptua
	Aitortutako eskubideak (2011)
	Aitortutako eskubideak (2010)
	2012/2011 aldea (%)

	Transferentzia arruntak
	241.662
	265.171
	-9

	Ondare bidezko diru-sarrerak
	47.492
	40.395
	18

	Inbertsio errealak besterentzea
	15.236
	-
	-

	Kapital-transferentziak
	36.434
	95.804
	-62

	Guztira
	340.824
	401.370
	-15


Tributuz besteko diru-sarrerek ehuneko 15 egin dute behera 2010ekoekin alderatuta, funtsean jasotako kapital-transferentziek behera egitearen eraginez.
Kontusailen lagin baten gainean azterketa egin ondoren, oro har, egoki izapidetu eta kontabilizatu direla egiaztatu dugu. Hala eta guztiz ere honako akatsak antzeman ditugu:
· Herri-ondasunen aprobetxamendua 1991n Udalaren osoko bilkurak onetsitako azken ordenantzaren eta usadio edo ohituraren arabera araututa dago. Ondasunen azken adjudikazioa 2002an izan zen, eta 2012an amaitzen zen arren, urtebetez luzatu da. 

· Egiaztatu da Garinoaingo musika eskolara joaten diren biztanleen jatorriko udalek ez dutela hartarako diru-ekarpenik egiten. Horrenbestez, “kanpoko” erabiltzaileek, zeinak 2011-2012 ikasturtean musika eskolako ikasleen ehuneko 60 baitziren, ez dute diru-ekarpenik egiten zerbitzu horren prestazioak dakarren defizita estaltzeko.
Gure gomendioak:
· Ordenantza bat egitea herri-ondasunen egungo inguruabarrei eta baldintzei egokituko zaiena, zeren eta gaur dagoena zaharkiturik baitago, eta beste adjudikazio bat egitea hari jarraituta.
· Kalkulatzea musika eskolaren defizitaren zein zati bete beharko luketen Garinoaingoak ez diren erabiltzaileek eta kasuko Udalak kopuru hori ordain dezan negoziatzea, toki entitate horien ekarpenak finkatzen dituen hitzarmen bat eginez, haur eskolarekin egiten den bezala.
· Aurreko hitzarmen horiek egiten ez badira, musika eskolaren prezioak zerbitzuaren kostuaren arabera egokitzea.
VI.9. Hirigintza
Udalaren hirigintza-kudeaketa Tafallako Etxebizitzak Zaharberritzeko Bulegoak ematen duen kanpoko aholkularitzarekin egiten da. 2011n, 307 euro ordaindu zitzaizkion urteko kuota gisa, eta beste 1.452 euro Udalarentzat eginiko txostenen truke. 

Garinoaingo Udal Plan Orokorra, Lurraldearen Antolamenduari eta Hirigintzari buruzko 35/2002 Foru Legeari egokitua, 2010eko uztailean argitaratu zen hasiera batez, baina txosten hau idazteko garaian ez zaio behin betiko onespenik eman. Hori dela eta, hirigintza-araudia 1990ean onetsitako arau subsidiarioak dira, nahiz eta agiri hori zaharkiturik dagoen eta aurreko hirigintza-legediaren araberakoa izan. 

Udalak ez du lurzoruaren udal ondarearen erregistroa eratu. 
Gure gomendioak:
· Udal plan orokorra behin betiko onetsi eta argitaratzea, ahal den bezain laster. 
· Lurzoruaren Udal Ondarea Udalaren gainerako ondasunetatik bereizirik eratzea eta kudeatzea, sarrerak eta irteerak, bai lursailei bai eskudiruari dagozkienak, erregistratuz, eta haiek indarrean den araudian ezarritako xedeetarako erabiltzea.
VI.10. Gorabeherak eta zalantzak

Garinoaingo Udalak, 2011ko abenduaren 31n, ez dago inongo auzitan sarturik, galera ekonomikoa ekar diezaiokeenik. Hala eta guztiz ere, bere etorkizunean eragina izan dezaketen honako egitatean hauteman ditugu: 

· Txapardia Industrialdea.

1999aren amaieran, Udala Txapardia izeneko lur-eremu batean industrialde bat egiteko ideiarekin hasi zen lanean. Udalak zenbait lursail zeuzkan bertan. Lur-eremu hori industriarako lurzoru urbanizagarri bezala kalifikatuta zegoen Udalaren arau subsidiarioetan. 


2002an, Udalak, eskritura bidez, lur-eremu horretako 5.000 m2-ko lursail bat saldu zion –salmenta eskritura bidez formalizatu zuen– enpresa bati, 108.182 euroko prezioan, 2000ko baldintza-orri baten arabera. Eskrituraren arabera, lursailak ez du hirigintza-zamarik, eta salerosketaren baldintza-orrian zehazten da Udala arduratuko dela lur-eremuan eraikitzeko behar diren hirigintza-sustapeneko gastuak eta zamak ordaintzeaz. 


2006an Txapardian garapen industrialerako igurikapen batzuk sortu ziren arren, Udalak ez zuen inongo salmentarik formalizatu eta ez zituen lortu lur-eremua urbanizatzeari ekiteko behar zituen baliabideak. 


2007ko uztailean, lursaila saldua zitzaion enpresak Udalari eskatu arren erositako lur-eremuak fisikoki mugatzeko, itxitura egin ahal izateko, Udalak ez zuen inolako jarduketarik egin.

2007an eta 2008an, zenbait kudeaketa-lan egin ziren, industrialdearen sorrerari konponbidea eman nahian. Hori gorabehera, 2008ko martxoan, erabaki zen industrialdearen planeamenduari, garapenari eta exekuzioari buruzko lan guztiak etetea. 


Gero, lursaila saldua zitzaion enpresak Udalari eskatu izan dio bere garaian hartutako konpromisoa betetzeko edo gaiari bestelako konponbidea emateko. Enpresak Udalari jakinarazi dio ezen bi aldeen arteko akordio batera iritsi ezean, ekintza judizialak abiaraziko dituela.
· Garinoaingo 1. sistema orokorreko 379 lursaila.

Irabazi asmorik gabeko enpresa batek lursail bat badauka, 2.663 m2-koa, Garinoaingo erdigunean. Gaur egun, eraikitzeko 1.970 metro taula dauzka libre, eta gainerakoan erabilera desberdinetako eraikinak daude.  


1995ean aldatutako arau subsidiarioetan (udal plan orokorrik ez dagoenez, horiexek osatzen dute indarreko planeamendua), lursail hori bitan banatuta dago: batetik, hirigintza aprobetxamendua duen eremu bat dago, eta, bestetik, ekipamendu komunitarioko eta eremu libreetako sistema orokorrari dagokion zatia; azken kalifikazio hori bat dator hasiera batez onetsitako udal plan orokorrean esleitutakoarekin.

Gisa honetako arauak betetzeko epea bost urtekoa denez, arauak 1995ean aldatu zirenetik kontatzen hasita, eta Udalak inolako jarduketarik egin gabe zegoenez, erakundeak Udalari ohartarazi zion 2007an prezio zuzenaren espedientea hasteko asmoa zuela. Udalak inongo jarduketarik egin ez zuenez, 2011ko otsailean, erakundeak Udalari prezamendu-orria aurkeztu zion, desjabetzeari ekiteko. Lursaila milioi bat euro inguruko prezioan baloratu zuen, Nafarroako Gobernuaren 2009ko moduluaren araberako babes ofizialeko etxebizitzak eraikitzekotan, betiere arau subsidiarioetan lursail mugakideetarako baimendutako eraikigarritasunari eta hirigintza-aprobetxamenduari jarraituz. 


2011ko apirilean, Udalak erakundeari desjabetzeko eskariaren erantzuna eman zion, eta pairatzen ari zen egoera ekonomiko ahularen aipamena egin zion; halere, berriz ere, interesa erakutsi zion aipatutako lursaila erosteko, eta permuta bat egiteko proposamena egin zion. 


2012ko martxoan, EEZBak lursailaren balorazio bat egin zuen, Udalak eskatuta, eta erakundeak eginiko balorazioan kontuan hartu ez ziren lursail mugakideek arau subsidiarioen arabera daukaten hirigintza-aprobetxamendua eta eraikigarritasuna hartu ziren kontuan. Horren ondorioz atera den emaitza 200.000 eurokoa da, gutxi gorabehera.

Ondoren, bi erakundeen ordezkarien arteko zenbait bilera egin dira, baina txosten hau idazteko garaian ez da inongo akordiorik lortu.


· Hilerriko mendi-mazelako obrak

2007an, Udalak hitzarmen bat egin zuen enpresa batekin udal hilerriaren ondoan dagoen mendi-mazelaren ingurumen-lehengoratzerako obrak egiteko –mendi-mazela hori AP 15 autobidearen ondoan dago–. Hitzarmena ez dator bat kontratazioaren arloko araudiarekin. Obra honakoan datza, funtsean: mendi-mazela material inertearekin (hondakinak) betetzea, profil jakin baten arabera, eta trinkotze-lanak egitea. Obra egiteko 12 hilabeteko epea dago eta kostua zero eurokoa da, zeren eta bi aldeei komeni baitzaie obra egitea. 


Obrarako proiektuan ez ziren sartu obra-zuzendaritzaren lansariak, zeren eta ulertu baitzen jarduketa oso errazak zirela, inongo jarraipenik behar ez zutenak. 


2010eko martxoan, Herri Lan Departamentuak Udalera jo zuen, eta eskatu zion baimena eska zezala obra horiek egiteko, sozietate batek haiek zirela-eta salaketa aurkeztua baitzuen.

2010eko apirilean, Udalak Herri Lan Departamentuari erantzun zion esanez bere garaian kasuko baimen-eskaria egin zela, baina ez daukatela horren egiaztagiririk, udal artxiboan dagoen desordena dela eta. Halaber, eskatzen dute obra egiteko luzapen bat baimentzeko, zeren eta hitzarmena betetzeko epea 2008ko urtarrilean amaitu baitzen. Besteak beste, proiektuaren oroitidazkia aurkeztu zuten. 


2010eko ekainean, behar ziren egiaztapenak egin ondoren, Herri Lan Departamentuak txosten bat igorri zion Udalari, non zehazten baititu obra egiterakoan eginiko ez-betetze tekniko batzuk. Ez-betetze horiek direla-eta, mendi-mazelan autopista alderanzko luiziak gerta daitezke. Egitate hori zehapen-arrazoia izan daitekeen arren, Udalari eskatzen zaio enpresaren teknikariren baten txosten bat aurkezteko, lubetaren segurtasunari buruzkoa, eta txosten horretan definitzeko balizko zuzenketa-ekintzak; izan ere, horixe izanen da obren exekuzioan luzapen-baimena izapidetzea bideratuko duen tresna. 

2010eko abenduan, idazkari kontu-hartzaileak gaiari buruzko txostena egin zuen, non adierazten baitu kontratua betetzeko epea ez dela betetzen ari; halere, adierazten du enpresak ahoz alkateari jakinarazi ziola sektorearen krisi ekonomikoa dela-eta ez daukala obra egin ahal izateko behar dituen hondakinak. Halaber, lehenago aipatutako ez-betetze teknikoak azaldu zituen. Idazkariak ulertu zuen hori guztia nahikoa arrazoi badela hitzarmena amaiarazteko, izandako ez-betetzea dela medio, eta, halaber, enpresari kalte-ordainak eskatu behar zaizkiola; bestela, enpresarekin obra birbideratzeko ahalegina egin daiteke, Herri Lan Departamentuaren eskakizunei erreparatuta. Izan ere, obrarekin jarraitzen ez bada, litekeena da aipatutako departamentuak zehapena ezartzea Udalari. 

Txosten hau Karen Moreno Orduña kontu-ikuskatzaileak proposatuta egin da, bera izan baita lan honen arduraduna, indarrean den araudiak ezarritako izapideak bete ondoren.
Iruñean, 2012ko azaroaren 14an
Lehendakaria: Helio Robleda Cabezas
Udaleko alkate ohiak eta zinegotzi ohi batek behin-behineko txostenari aurkeztutako alegazioak
Garinoaingo alkate ohi Xabier Barrena Mendióroz jaunak, zeina 2007-2011 legegintzaldia alkatea izan baitzen, behin Nafarroako Kontuen Ganberak udal horren 2010-2011 ekitaldiari eta aurreko ekitaldiei buruz eginiko fiskalizazio txostena ezagututa, zuen aurrean agertu eta honakoa azaltzen eta alegatzen du:
I. kapitulua. Sarrera. Azalpen zatia.
Ulertu beharra dago zuek fiskalizatutako aldia ez dela izan gure Udalak lan egin duen lehenengoa eta udal kudeaketa izan den lehenengoa. Hori dela eta, gustatuko zitzaidakeen legegintzaldi horren aurreko ekitaldietako fiskalizazioa egitea, gu kudeaketan hasi ginen garaiko abiapuntua zein zen ezagutze aldera.
Hala izan balitz, ziur da zuen txostenaren ondorioen atalak hobekiago azalduko zukeen guk jardun genuen aldiko kudeaketa. Argibide gisa, honakoak adierazi nahi dizkizuet:
– Egoera funtzional anomalo eta zail batean gaude. Gure entitateko idazkaritzan bost urtetan bost pertsona aritu izan dira idazkari lanetan. Lehenengo hiru idazkariak Untzueko eta Orisoaingo Udalekin partekatu genituen, laguntzeko beste inongo langilerik gabe; hurrengo biek, berriz, gutxi ezagutzen zituzten gure herriak, eta Orbaibarko Administrazio Zerbitzuen Batasuna jarri behar izan zuten abian.
– Egoera ekonomikoa.
2007ko ekainean iritsi ginen alkatetzara, eta zor bizi handi bat aurkitu genuen. 2007ko abenduaren 31n, 150.000 euroko diruzaintza-kreditu bat ordaindu behar genuen, eta zor bana genuen bi eraikuntza-enpresarekin, tokiko azpiegitura planaren kargurako bi obraren ondorioz: batetik, hilerriaren berritze- eta zabaltze-lanek 240.000 euroko kostua izan zuten, lehendik euro bakarra ere ez baitzen dedikatu horretara; bestetik, Amatxi haur eskolaren obra zibilaren likidazioaren ordainketak 60.000 euro inguruko kostua zuen.
Zure txostenean ez da aipatzen, ezta ere, une hartan zein egoeratan zegoen diruzaintza-gerakina. Hemen, komeni da esatea kontzeptu hori egiazki gaurkotu gabe zegoela, zeren eta oraindik ere kobratu gabe zeuden eta jada preskribituta zeuden kopuruak egozten jarraitzen baitzen.  Alkatetzaren ebazpen batez erregulatu zen egoera hori. Gero, Osoko Bilkurak onetsi zuen ebazpen hori.
Txostenean ez da jasotzen, ezta ere, nola gobernu-talde honek, Geserlocalekin kontratu bat eginez, preskribitu gabeko ez-ordaintzeak exekutatzeko prozedura bat abiarazi zuen. Horren ondorioz, gu iritsi ginenean, aurreko ekitaldietako kopuru batzuk kobratu zituen Udalak.
Likideziari begira anomaloa eta jasanezina den egoera horren aurrean –finantza-zama ia onartezina zen erakunde honentzat–, gastu finkoei eutsi eta haiei aurre egiteko beharrean geundenez, zorrak geneuzkan finantza-entitateekin, eta beste finantza-entitate batzuekin birnegoziatzen hasi ginen, zor horiek birfinantzatzeko xedez. Helburua zen zor guztiak kreditu bakarrean biltzea, eta kreditu horren ordainketaren amortizazio-epea luzatzea, beste interes-tasa bat negoziatuta. Horren emaitza izan zen likidezia handiagoa lortu genuela eta aipatutako obren ondoriozko zor guztiei aurre egiteko modua izan genuela.
Jarrai nezake, baina iruditzen zait sarrera gisa nahikoa eta gehiago dela; edo gehiegi, agian.
II. Garinoaingo Udala.
II.1. Datu orokorrak.
Datu orokorrekin ados gaude, salbu eta azken lerrokadaren edukiarekin, idazkaria udal egoitza honetan egoten den denborari eta administrari ofiziala astean behin egoteari dagokionez. Administrari ofizialak ez du jendeari arreta emateko funtziorik betetzen, ez bada ordezko-lanak egin behar dituenean; eta idazkariak, berriz, ezezkoa ematen dio herri honetako eta beste herrietako bizilagunei arreta emateko.
II.2. Araubide juridikoa
Inongo oharrik ez.
III. Helburua, norainokoa eta mugak.
Eragozpenik ez, zeren eta hiru kontzeptu horiek entitate horrek erabiltzen dituen lan-jarraibideak adieraztekoak eta azaltzekoak baitira. 
IV. Iritzia.
IV.I. Kontu orokorra.
Ados txostenean adierazitakoarekin, baina inbentariorik ez egotearena ez da gaurko kontu bat, eta inongo aholkulari juridikok ez digu ohartarazi haren beharrari edo/eta komenigarritasunari buruz.
IV.2 Legezkotasuna.
Ados gaude.
IV. 3. Egoera ekonomiko finantzarioa 2011-12-31n.
Aitortutako betebeharrek behera egin zuten krisiaren eraginez diru-bilketa txikiagoa izatearen ondorioz; betetzearen ehunekoari dagokionez, txostenak azaltzen du zein den haren arrazoia. Gastuaren banaketari eta haren finantziazioari dagokienez –taulan jasota daude– zuzenak dira.
Aurrekontu-emaitzak superabita islatzen du. Diruzaintza-gerakina positiboa da, baina pentsatuta geneukan hura erabiltzea udaletxe barneko zaharberritze-lanak egiteko. Obra hori 2009/12ko tokiko azpiegituren planean onetsi zen eta hura egitea 2012rako ezarrita zegoen.
Zorpetze-mugak hobera egin du aurreko ekitaldiekin konparatuta.
Zor bizia gutxitzen ari da, eta are gehiago gutxitu da erabilera askeko funtseko ia 60.000 euro erabili baitira horretarako.
Aurrekontu-bilakaerari buruzko taulak gorabeherak dauzka, hartan inbertsioak agertu edo ez agertu.
Gastuak eta diru-sarrerak gehiago gutxitu ziren gastuetan diru-sarreretan baino. Hortxe islatzen maileguen birfinantzatzea, nahiz eta ez dagoen baloratuta. Egiazki, inbertsioak ez egitea da gastuak eta diru-sarrerak beheratu izatea azaltzen duen arrazoia, baina inbertsioa ez betetzea ezin zaio udal honi egotzi. Tributuen bidezko diru-sarreren igoeraren arrazoi gisa iragartzen da 2011n haur eskolaren tasak igo direla. Horrek funtzionamendu hobea ere ekarri du. Zor biziaren, finantza-zamaren eta zorpetze-mailaren bilakaera baloratu da, positiboki baloratu ere, ulertzen dudanaren arabera. Halaber, aurrekontu-emaitzaren hobekuntza islatzen da, gu Udalera iritsi baino lehengokoarekin alderatuta. Diruzaintza-gerakinak balio positiboak dauzka.
Ezinbestez finantza-zamari aurre egin behar zaio, ahal bada hura beheratzeko balio dezaketen baliabideak eskuratuz. Krisialdi ekonomikoa, Nafarroako Gobernuak udalei ematen dizkien baliabideetan izandako murrizketa eta abar eragina izaten ari dira haien okertze ekonomikoan.  Garrantzitsua da helmugak jartzea diru-sarrera arrunt eta aparteko gehiago erakartzeari begira. Gastu arruntei dagokienez, ulertzen dut administrazio honetan eta une honetan, murrizketa gutxi egin daitekeela, eta are gutxiago murrizketa horiek egiten badira gure zerbitzuen kalitatea gutxituz eta tasak, kargak, zergak, kontribuzioak eta gainerakoak larriki igoz. Gure kasuan, aurrezki bat izan zen udalbatzak funtzionamendu gasturik ez izateagatik.
Nafarroan aurrekontu-egonkortasunari buruzko araudia aplikatzeari dagokionez, nire ustez diru-sarrerak handitu beharko lirateke, gehiago duenari gehiago ordainaraziz, zergak berreskuratuz eta enplegua politika aktiboen bidez sortuz. Horrek guztiak, izan ere, eraginen luke subsidioetan gastua txikiagoa izatea eta diru-sarreren kapituluak gora egitea.
V. Kontu orokorraren laburpena.
V. 1. 2. 3. 4. 5. Aurrekontu-betetzearen egoera-orria.
Iruditzen zait tauletan islatutakoa zuzena izanen dela. Ez nago hura egiaztatzeko moduan; dokumentaziorik ez daukat eskura. Nolanahi ere, datu horiek irakurrita, ez dut aurkitu inongo datu kezkagarrik, aurkagarri, errefusagarri edo zehagarririk. Kontabilitatearen arloan dudan esperientzia txikiaren ikuspuntutik, mugimenduen eta zenbakien balorazioa positiboa baino gehiago da.
VI. Iruzkinak, ondorioak eta aholkuak.
Atal honetan zentratuko naiz bereziki, eta bertan kritikoagoa izanen naiz –ez txosten-egileekin, baizik eta haiei aholku eman dietenekin, erdizkako egiekin, faltsukeriekin–, eta ahal den guztia argitzen saiatuko naiz.
VI. I. Alderdi orokorrak.
2011ko aurrekontua data horretan onetsi zen aholkularitza txar baten menpe geundelako, guk nahi ez bagenuen ere. Antzeko zerbait gertatu zitzaigun beste ekitaldi batzuetan.
Administrazio Zerbitzuen Batasuna sortzearen arrazoia izan zen gure udalen administrazioa hobetzeko izugarrizko gogoa genuela. Izan ere, gogoa, ilusioa eta bertakoak izatea eta bertan geratzea nahi zuten langileak eduki nahi genituen. Nire ustez, ez dugu horrelakorik lortu kasu guztietan, baina esan beharra dago horretan asko egin dugula aurrera.
Ibilgetuaren inbentarioari buruz, lehenago esandakoa. Udal artxiboari dagokionez, baieztatzen dut azken urteetan zer edo zer egin dela hobera, baina oraindik ere lan handia geratzen da egiteko.
Gomendioekin guztiz ados gaude.
VI.2 Langile-gastuak.
Ados egon beharra daukat taulan islatutakoarekin, baina ez daukat daturik taula horretan agertzen denarekin konparatzeko edo/eta kontrastatzeko.
“Udal plantilla” bi atali atxikita egoteari dagokionez, esan behar da hori zor zaiola aldi berean, batetik, batasuneko partaide bat izateari eta, bestetik, gure Udalaren berezko zerbitzuei eusteari. Udalaren langile berekiak (2. multzoa) eta zerbitzu anitzetako langilea ia guztiz heredatutako langileak dira, beren baldintzei eta kontratuei dagokienez. Lehenengo multzokoak, berriz, batasuna eratzearekin sortutako langileak dira gehienak.
Kasu guztietan, haiekin kontratatzeko baldintzak eta moduak bete dira, lan aholkularitza-enpresaren eta kasuko idazkarien jarraibideen arabera. Egungo idazkaria iritsi zenetik eta haren aholkuari jarraituz, aldaketak egin dira haiei buruzko ikusmoldeari dagokionez (udal plantilla versus kontratupeko langileak). Musika eskolak 12 urte baino gehiagoko antzinatasun eta tradizioa dauka. Sortu zenetik, haren irakasleak aholkularitza-enpresa baten bitartez kontratatu dira, haren gomendio eta proposamenei jarraituz, eta horrek ez du inongo arazorik sortu. Lanaldi murritzak dituzten kontratupeko pertsonak dira, nomina txikiak dituztenak gehien bat; ordutegi eta lanaldi zailak dituzte, eta lan egiten duten instalazioetan, gainera, nola edo halako baldintzak dauzkate. Egungo idazkariak “anomalia” horretaz gogoratzen zen plantillak onesten zirenean, baina zailtasun handiko unean ziren langile horien kaleratzeei aurre egiteko (hori al da proposatzen den irtenbidea?) eta hortik aurrera eskolaren legezko funtzionamendua erregulatzeko. Denboran, gainera, ikasturtea oso aurreratuta zegoela iritsi zen, eta ikasturtea arriskuan jartzen genuen. Kaleratzeak kalte-ordain batzuk ordainaraztea ekarriko zuen beti, langile horiek urte askotan zehar sortutako eskubideak tarteko; egoera horren arriskua, gure idazkariak azaldutakoaren arabera, da titulua duen eta musika irakasteko gaitasuna duen pertsonaren batek salaketa jar lezakeela gure aurka; orduan –aurretik, denboraz eta ofizioz erregulatu ezean– ezinbestez erregulatu beharko genuke egoera. ONDORIOA: Bi aldeetarako onena den legezko formula edo konponbidea bilatzeari ezezkorik eman gabe, zergatik jarri hesgailua zauria izan baino lehen? Izan ere, Udaletik joan baino lehenago, kontsulta egin genuen aholkularitza-enpresarekin eta legelari laboralistaren batekin, baina ez genuen betarik izan gai honi konponbide bat emateko.
12/2010 LEGEA eta lansarien izoztea EZ APLIKATZEA ez ziren izan alkatetza honek populismoan irabazteko bilatutako efektu bat. EZ ZEN IZAN, INOLAZ ERE, OHARTARAZPENIK NEURRIAREN APLIKAZIOAREN NAHITAEZKOTASUNARI BURUZ, ez laneko aholkularitza-enpresaren aldetik, ez udal aholkularitza-enpresaren aldetik. Hementxetik dei egiten diot dagokionari demostra dezan delako ohartarazpena  egin zela. Ulertu nuen langile horien lan-baldintzak ezin nituela aldatu, aplikazio horretatik kanpo zeudelako.
Egungo alkatetzaren ebazpenari dagokionez, non planteatzen baitu zein den lansarien arlo horretarako bere konponbidea, gaia zenbait legelarirekin kontsultatu dut, eta esan didate haien iritziz atzera eragina duen aplikazio hori ez dela egokia.
Gomendioen kapitulua
Ados gaude hemen proposatutakoetatik batzuekin; ez guztiekin.
VI.3 Gastuak, ondasun arruntetan eta zerbitzuetan.
Aztertutako gastuen zenbatekoei eta laginketari dagokienez eta haiek guztiz justifikatuta egoteari dagokionez, ados.
Amatxi haur eskolan izandako akatsei dagokienez, honakoa esan behar dugu:
Eskola horren kudeaketan zorrotzak eta zuhurrak izan gara, eta aurreko legegintzaldian egindako adjudikazio-hitzarmen edo kontratuan ezarritako irizpide eta baldintzak bete ditugu (Nafarroako Gobernuak adjudikazioan parte hartu du), bai eta Foru Administrazioak, harekin hitzarmena berritu dugun bakoitzean, eskatutako betekizun guztiak ere. Administrazio honek gastuak eta diru-sarrerak justifikatu ditu, eta kontabilitate-eraginei eta udal aurrekontuei begirako zuzentasunari dagokionez, aitortu beharra dago asko hobetu dela, neurri handi batean, alkateordearen eta administrari ofizialaren lanari esker, ahaztu gabe gehienetan idazkaritzaren babesa izan dutela.
Kontrol guztiak zeuden: eskola horretan ezertxo ere ez zen egiten Udalak horren berri izan gabe; enpresari ordaindu beharreko prezioa Hezkuntza Departamentuak fiskalizatzen zuen ehuneko ehun; departamentuari diru-sarreren eta gastuen azken zentimoaren berri ematen zitzaion. IDAZKARIAK ia EZ DU IZAN INOLAKO LAGUNTZA AKTIBORIK, INPLIKAZIORIK EDO PARTE-HARTZERIK GAI HONETAN. Ekonomia eta ogasun zinegotziak, administrari ofizialak eta eskolako zuzendariak  bilera, lan eta ahalegin ugari egin zituzten.
Gomendioak.
Ados gaude.
VI.4. Inbertsioak
Ikusten da exekuzioaren ehunekoa txikia dela: gureaz beste administrazio batzuei egotzi behar zaie hori. Gastuen azterketari dagokionez, haien justifikazioa eta araudiaren aplikazioa direla eta dauden betebeharrak bete dira.
VI. 5. Transferentzien ondoriozko gastuak. Ados haien balorazioarekin eta haietan aurkitu diren akatsekin.
Murugain Sozietatearen gastuak eta diru-sarrerak agertzeari dagokionez, itxurazko mugimenduak ziren arren, horrelaxe jokatzen zen, lagapen-hitzarmenean ezarritakoa betetzeko. Kontrola eta betetzea sozietatearen batzordearen esku uzten zen. Irizpide horri berari jarraitu zitzaion –aurreko udalbatzek ere urte askotan egin bezala– arrazoi politiko batengatik, sozietate horren titularitatea zalantzan eta eztabaidan jarri duelako bazkideen sektore batek. Hartara lotu da guztiei erakustea zeinena izan den eta den sozietatearen jabetza.  
Gai hau kontabilitatearen ikuspuntutik bestela egin izan balitz, orobat zor biziaren ratioan eragina izanen zuen. Ados hori datorren legegintzaldian bete behar izatearekin.
Gomendioak.
Bigarrenarekin ados, baina lehenengoarekin ez.
VI.6. Finantza-zama.
Enuntziatuaren lehenengo zatiak ez du behar adina baloratzen gai honetan irten berri den udalbatzak egindako lana. Ados gaude taularekin, baina zenbateko horiek eta amortizazio epea hobetzeko lan egin daiteke eta lan egin beharra dago.
VI.7. Tributu bidezko diru-sarrerak.
Arlo honetan, sistema bideraturik utzi dugu, tributuak bermatzeko, lehen egin izan denaz bestera.
Bai betetzeari dagokionez, bai bilakaerari dagokionez, bai tasen ehunekoari eta izapidetzearen eta kontabilizatzearen zuzentasunari dagokionez. Hemen faltan bota dugu Kontuen Ganberak aitortzea aurreko ekitaldietatik heldutako kobrantzak lortzeko egin dugun lana, bai eta Geserlocalekin egin dugun hitzarmena ere, etorkizuneko tributuen kobrantza bermatzeko (ez da herritarren gustuko neurria izan).
Hiri-lurren eta landa-lurren kontribuzioaren tasak bereizteari dagokionez, lehenengo aldia da 2/95 Legeko 39. artikuluaren eta haren edukiaren berri daukagula. Horri buruzko inongo ohartarazpenik ez digute egin Udalaren aholkulari juridikoek.
Gomendioari dagokionez, araudia aplikatu beharra dago.
VI.8. Bestelako diru-sarrerak.
Buru izan nintzeneko udalbatzak gogor lan egin zuen (arrakasta txikiarekin) aparteko diru-sarrera gehiago lortzeko ahaleginetan. Eskertzekoa da txostenaren zati hori, non baloratzen baita izapidetzea eta kontabilizatzea egokiak izan direla. Gorabeheren atalarekin, berriz, ez gaude ados.
Ez gaude ados egungo sistema eta adjudikazioa ez gaurkotzearekin edo/eta aztertzearekin (ordenantza berria), horrelaxe jokatu baitu “egungo gobernu-taldeak”. Gaiari heltzeko behar beste denbora eta gehiago izan dute. Aurreko adjudikazioa luzatzeak berarekin ekarriko du udal horri errentamendu horrengatik heltzen zaizkion diru-sarrerak nabarmen gutxitzea. Horrekin, onartu da nekazariren batek erregu-lur ugari utzi dituela. Lagatakoak, izan ere, diru-sarrera gehien eragiten zituztenak ziren, balio handieneko lursailak baitziren, enkante bidez eskuratuak.
Espero dezagun udal horrek kontrola dezala lur horietatik inork probetxurik ez ateratzea, Europako Nekazaritza Politika Bateratuaren diru-laguntza tarteko.
Musika eskolari dagokionez, erabateko desadostasuna daukagu ikasleen jatorria baloratzearekin haien tasak handitzeko edo jatorriko udalekin akordioetara iritsi behar izatearekin.
Eskola hau Garinoainek bere biztanleei eta ibarreko gainerakoei ematen dien zerbitzua da, gure Udalak bere gain guztiz har dezakeena dauzkan kostuengatik; horrenbestez, uste dugu orain arte kudeatzen jarraitu beharra dagoela. 
Zer nahi dugu beste udal batzuei eskatuz ordain dezatela gastuak dakarren kuotaren zati bat, haien herritarrak gure eskolara etortzeagatik? Ordaindu beharko ote diogu Garinoaingo herritarrek Barasoaingo Udalari osasun etxera joaten garen bakoitzean? Ordaindu beharko ote du Garinoaingo Udalak gure haurrak Barasoaingo ikastetxera joateagatik? Udal horrek ere (guk bezalaxe) ahalegin ekonomiko bat egiten du ibarreko beste herriei eskaintzen dizkien zerbitzuengatiko mantentze- eta ustiatze-gastuengatik.
Gomendioak.
Ados gaude lehenengoarekin (horrelaxe eginen genuen guk, denboraz eta formaz), baina ez gaude inolaz ere ados bigarrenarekin. Musika eskolan ez dago defizitik (ez da gastatzen aurrekontuetan jasotakoa baino gehiago). Dagoena da gastu bat gure herriak eskaintzen eta mantentzen duen zerbitzuak berezko duena. Ez gaude ados, ezta ere, tasak nabarmen handitu behar izatearekin.
VI.9. Hirigintza.
Ados gaude azalpen zatiarekin.
Gomendioak.
Guztiz ados gaude hirigintza antolamendurako plan orokorra onestea komenigarria izatearekin (lan hori egiten ari da eta haren ordainketa bera ere oso aurreratuta dago jada). Hori lagungarri gertatuko litzateke konpontzeke dauden gai batzuetan.
Plana onetsita, lursailak birzatituta eta Udalaren titularitatekoak diren lursailen kokapena (lursail berekiak eta lagapen bidez eskuratutakoak) zehatz ezagututa, negoziazio prozesua has liteke, Sistema Orokorreko 379. lursailaren gaiari konponbidea emateko, permuta bat eginez eta hiri-lurzoruan eta bestelakoetan ordain bat emanez. 
Bigarrenari dagokionez, lastima da gomendio hori aurreko udalbatzek ezagutu ez izatea. Izan ere udalbatza horiek, besteak beste, adreiluaren fenomenoari esker funtzionatzen zuten, eta estatuko eta Nafarroako beste batzuek bezalaxe, ez zuten jakin behar zen denborarekin aurreikusten burbuila zulatu eginen zela.
Zain zaharren usaiak. 
VI. 10. Gorabeherak eta zalantzak.
Etorkizunean eragina izan dezaketen egitateak direla eta. “Txapardia industrialdea”.
1999ko amaieran, haizeak alde jotzen zuela eta orain baino askozaz ere baliabide gehiagorekin, udalbatza batek Txapardia industrialdea garatzearen alde egin zuen. Egiazki, 2002an, beste udalbatza batek toki horretan udal lurren 2 besterendu zituen. Txostenean azaldutako prezioan eta islatutako baldintzekin egin zuen hori. Gogoratzen naiz salerosketaren kontratuak ez duela jasotzen Udalak eroslearekin konpromisorik hartzen zuenik aipatutako industrialdearen hirigintza-garapenaren datari dagokionez. Hau idazten duenak ez daki salmenta horretarako udalbatzak hartu zuen ahozko konpromisoa noraino iristen den.  Horrenbestez, ulertzen dut eta bere garaian ulertu nuen, eperik ez dagoenez, industrialdearen garapena gure Udalaren aukera materialen arabera eginen dela eta lege-arrazoiekin inork ez duela ahalmenik besterik exijitzeko.
Gainera, esan beharra dago 2 horiek urbanizatze soilak gure Administrazioak ekarriko liokeen zuzeneko kostuari buruzko kalkulu ekonomiko erraz bat eginda, ondorioztatu zela 250.000 euro beharko zirela. Baina kontuan hartuz gero urbanizatu ahal izateko eta lursail horretarako sarbideak eta zerbitzuak errazteko gutxienez ere milioi bat euro behar zirela, garapen partzial batekin, eta jakinda gure gaitasun ekonomikoa zein zen, kreditura jotzeko inongo gaitasunik ez genuela eta etorkizuneko industrialdean jartzeko zenbat enpresa zegoen interesaturik, obra hori guztiz bideraezina zen.
5.000 m2-ko udal orubearen salmenta hori, urbanizazio gasturik gabe eta lagapenik gabe, “negozio” pisuegia izan daiteke gure administrazioarentzat, gauzatzen den egunean. Zuzenean, urbanizazio gastu gisa, 250.000 euro jarri beharko genituzke eta, gainera, gure lurretatik 2.500 edo 2 gehiago jarri beharko genituzke lursail horrengatiko hirigintza-lagapen gisa. GURE BALIABIDEEN ARRAZOIZKO KUDEAKETA EDERRA DA HORI!
Ez da egia gai horri konponbidea emateko lan egin ez dugunik, ez eta jabetza hori mugatzeko ezer ere egin ez denik. Udal honetan, akta bat eta faktura topografiko bat egonen dira, nahitaez, mugaketa fisiko horrengatik eta lursailak zedarritzeagatik.
Ados gaude esaten denean Udala dela bere garaian industrialde hori hirigintza aldetik garatu behar duena. Udalbatza honek horren alde egin du lan, partikular batzuei 2 erosiz, toki horretan daukan jabetza handitzeko.
Arlo horretan, baliabideak eta ahaleginak jarri ditugu industrialdeari konponbide bat emateko.
Lursail horren erosleak eskubidea dauka nahi duenera jotzeko erreklamazio bat aurkezte aldera, baina arlo jurisdikzionalean, ibilbide laburra edo batere ibilbiderik ez du, salerosketa kontratuari erreparatuta (gogoan dudanagatik). Hori ez da eragozpena harekin bestelako akordio batera iristeko, baldin eta bi aldeentzako onuragarria bada eta kapitulu hau ixteko bidea bada.
*379. lursaila ..................
Nire ustez txostenak fidelki islatzen du gai honetan egindakoa. Nabarmendu nahi dugu bi peritu-lanek balio oso desberdinak eman dituztela. Gogorarazi beharra dago HAPOaren behin betiko onespenari esandakoa eta konponbidea gero emateko aukerarena eta erakunde honek inongo alegaziorik aurkeztu ez izatea Garinoaingo HAPOa berriki argitaratu, jendaurrean jarri eta partzialki onetsi denean. Izan ere, plan horretan ere lursaila sistema orokorrekotzat kalifikatzen zen.
Hilerriko mendi-mazelako obrak.
Ados gaude, funtsean, azalpen zatiarekin. Osoko bilkuretan gai honetan egindako jarduketen berri eman dut. Herri Lan Departamentuari eskatu zaio dossier zabal eta oso bat aurkez dezan obra horren egoerari buruz. Harremanetan jarri nintzen, halaber, urbanizazio- eta indusketa-lanak eginen zituen enpresarekin, eta aukera eskaini nion obra horrekin jarraitzeko, behin adjudikazio-hartzailearekin kontratua amaiarazita.  Enpresa horren bitartez, gure Udalari aurrekontu bat aurkeztu zuen ingeniari tekniko batekin hitz egin nuen. Ingeniari hori prest zegoen Gobernuak eskatzen zuen segurtasunari eta egonkortasunari buruzko txostena emateko. Baina, beste behin, diru zikinak eta denbora falta zirela eta gai hori ez zen bururaino eraman.
Atal honetan nire haserrea eta ezinegona adierazi nahi ditut, zeren eta txostenak faltsukeria bati bidea ematen baitio.
Ez da egia idazkari andreak dioena. Idazkariak ez zuen bete alkatetza honek idatziz eman eta erregistro bidez aurkeztu zen agin du bat. Agiria non edo non egonen da, eta bertan hauxe esan nion, gutxi gorabehera: Nahi dut  hilerriko mendi-mazelaren lana dela-eta adjudikazio-hartzailearekin egindako kontratua azter dezazun eta ezar dezazun nolako erantzukizunak dituen hura ez betetzeagatik, egokia bada, demanda bat aurkeztu ahal izateko. Horretarako, legelariaren bulegora jo dezakezu (nahi baduzu edo behar baduzu). Ez dakit gai horrekin lanean hasi zen ere, eta hasi bazen, lanak ez zuen emaitzarik ekarri. Badakit ez zuela ezta legelari horrekin hitz egin ere.
Uste dut behin-behineko txostenetik ondoriozta daitekeela gure administrazioak baliabide materialak guztizko zintzotasunez, garbitasunez eta zuzentasunez gobernatu zituela.  Ahalegin handia egin genuen haren funtzionamendua hobetzeko, eta erraz zuzentzekoak diren akatsak ere onartzen ditugu.
Amaitzeko, nire burua eskaini nahi dut idazki honekin zerikusia duen edo ez duen oro argitzeko edo beste edozein gai zabalago aztertzeko edo argitzeko, eta horri guztiari buruzko nire bertsioa azaltzeko.
Uste dut horrekin guztiarekin, behin betiko txostenak fidelkiago jasoko duela Garinoainen gertatutakoa informazio osoa egonen baita, eta ez soilik informazio interesatua. 

Garinoaingo alkate ohia: Xabier Barrena Mendióroz
___________________________

Kontuen Ganberak Garinoaingo Udalaren 2010/2011 ekitaldiei eta aurrekoei buruz egindako fiskalizazioari buruzko behin-behineko txostena ezagututa, nik, María Cibeles Pinto Peinado andreak, fiskalizatutako epean alkate-orde eta Ekonomia eta Ogasun zinegotzia izan naizenak, honakoa AZALDU NAHI DUT:
VI. kapituluari dagokionez, argitu eta alegatu nahi dut ez nagoela ados txosten horretan honako gaiei buruz jasotakoarekin:
Amatxi haur eskola
2012ko ekainera arte, honakoa izanda kudeaketa-prozedura. Ikusita zerbitzua defizitarioa izanen zela enpresa kudeatzailearentzat, eta Orbaibarko gainerako udalekin hitz egin ondoren, erabaki genuen guztion artean ordaintzea, herri bakoitzetik eskola horretara joaten diren haurren kopuruaren arabera, Nafarroako Gobernuak ematen dituen moduluetatik gorako gastu guztiak.
Amatxi haur eskolaren gaineko kontrola honela egiten zen:
Uneoro, Udalak banku-kontuan egiten ziren mugimendu guztiak ikus zitzakeen.
Eskolako zuzendariak fakturak artxibatuta zeuzkan eta Excel dokumentu bat egiten zuen, hilero gaurkotzen zuena, kontusail bakoitzari egotzitako gastuekin. Dokumentu hori aldizka bidaltzen zion zinegotzi delegatuari.
Zinegotzi bat gutxienez ere 2-3 aldiz biltzen zen ikasturtean zehar zuzendariarekin, faktura eta nomina fiskoak betetakoarekin bat zetozela kontrolatzeko.
Hezkuntza Departamentuari ikasturte bakoitzeko gastuak justifikatzen zitzaizkion departamentu horrekin batera eginez, aurkeztu beharreko fakturak eta zenbatekoak konprobatuz, horretarako bi aldeak bilduta.
Telefonoz etengabeko hartu-emana izaten zen eskolarekin lotutako gai garrantzitsuak aztertzeko (jarduera osagarriak, material inbentariagarria erostea, langileak ordeztea eta abar), zeren eta Udala izaten baitzen edozein aldaketa edo moldaketa egiteko onespena ematen zuena.
Udalbatzako idazkariak ohartarazpen batzuk egin zituen 2010-2011 eta 2011-2012 ikasturteetan. Gastuak kontabilizatzeko moduari buruzko irizpideak, dena den, behin baino gehiagotan aldatu zituen, eta bazekien urtero zinegotziak eta zuzendariak bilera bat baino gehiago egiten zutela, eta egiaztagiriak elkarrekin egiten zituztela.
Orbaibarko musika eskola
Irakasleek jasotzen dituzten lansariek behera egin izateari dagokionez, azaldu beharra dago hasieran ez zeudela jasota Udaleko aldi baterako langile gisa, baizik eta “bestelako langile” moduan; hori dela eta, ez zen murrizketa-neurria aplikatu. Hala eta guztiz ere, uste dut idazkariaren erantzukizuna zela udalbatzari adieraztea eta informatzea irakasleak Udalari atxikitako langile izatera pasa zirenez gero, Orbaibarko Administrazio Zerbitzuen Batasuneko langileei eta zerbitzu anitzetako langileari aplikatutako lansari-arau berak aplikatu behar zitzaizkiela. Halako ohartarazpenik ez zitzaion sekula egin zinegotzi arduradunari.
Behar diren ondorioak izan ditzan, agiri hau sinatzen dut Garinoainen, 2012ko azaroaren 8an.
Garinoaingo alkate-orde eta zinegotzia izandakoa, María Cibeles Pinto Peinado.
Behin-behineko txostenari aurkezturiko alegazioei Kontuen Ganberak emandako erantzuna
Garinoaingo Udaleko alkate ohiak eta zinegotzi ohi batek aurkeztutako alegazioak aztertuta, ohar horiek txostenari buruzko azalpentzat hartu ditugu, ez baitute haren edukia aldatzen. Txostenari erantsi zaizkio eta txostena behin betikotzat jo dugu.
Hala eta guztiz ere, honako alderdiak xehekiago adierazi nahi ditugu:
· Egindako lanaren norainokoa, txosten honetako III. epigrafean azaldu bezala, 2011ko ekitaldiko kontuen azterketan zentratu da. Hala eta guztiz ere, 2007ko ekitalditik aurrera Udalak izan duen finantza-egoeraren bilakaera aztertu da.
· Langile-gastuei buruzko alegazioari dagokionez, txosteneko VI.2 atalean egindako gomendioa berresten dugu; haren bidez, izan ere, eskatzen zen aldi baterako lan-kontratudun langileen nominetan ordainsarien zuzenketa zorrotz aplikatzeko.
· Musika eskolako tasak igotzea dela-eta eta Garinoainen bizitokia ez duten baina bertako musika eskolara joaten diren ikasleen jatorriko udalekin akordio batera iristeko aukera dela-eta desadostasuna adierazten duen alegazioari dagokionez, jarraitzen dugu pentsatzen neurri horiek aplikatu beharko liratekeela. Musika eskolak eskaintzen duen zerbitzua ez da nahitaezkoa inongo udalarentzat; hori dela eta, ukitutako erabiltzaile edo udal guztiek finantzatu beharko lukete.
· Azkenik, hilerriko mendi-mazelako obrei egindako alegazioari dagokionez, adierazten dugu gure lan-paperen artean idazkariaren txosten bat badagoela, 2010eko abendukoa, non aztertzen baitira obra horiek egiteko sinatutako kontratuaren ez-betetzeak eta ez-betetze horiek izan ditzaketen ondorioak. Halaber, argitu beharra daukagu ez daukagula jasota hortik aurrera beste txostenik egin ote den.
Iruñean, 2012ko azaroaren 14an
Lehendakaria: Helio Robleda Cabezas
� Mailegu hauek, egiazki, ez dira berriak, lehengoak birfinantzatzekoak baizik.

